
На основи члена 5. Покраїнскей скупштинскей одлуки о додзельованю буджетних средствох за финансованє и софинансованє програмних активносцох и проєктох у обласци основного и штреднього образованя и воспитаня и школярского стандарду у Автономней покраїни Войводини («Службени новини АПВ», число 14/15 и 10/17) и члена 24. пасус 2. Покраїнскей скупштинскей одлуки о покраїнскей управи («Службени новини АП Войводини», число 37/2014, 54/2014 – др. oдлука, 37/16, 29/17, 24/19, 66/20 и 38/2021) и члена 5. Правилнїка о додзельованю буджетних средствох Покраїнского секретарияту за образованє, предписаня, управу и национални меншини – национални заєднїци за финансованє и софинансованє основних и штреднїх школох у АПВ Войводини хтори реализую двоязичну наставу у 2025. року («Службени новини АПВ», число 7/2025), покраїнски секретар за образованє, предписаня, управу и национални меншини – национални заєднїци, розписує 
КОНКУРС ЗА ФИНАНСОВАНЄ И СОФИНАНСОВАНЄ ОСНОВНИХ И ШТРЕДНЇХ ШКОЛОХ У АП ВОЙВОДИНИ ХТОРИ РЕАЛИЗУЮ ДВОЯЗИЧНУ НАСТАВУ У 2025. РОКУ
Средства обезпечени зоз Покраїнску скупштинску одлуку о буджету Автономней покраїни Войводини за 2025. рок за финансованє и софинансованє основних и штреднїх школох у АП Войводини хтори реализую двоязичну наставу у 2025. року (у дальшим тексту: хаснователє) виноша 3.500.000,00 динари и то:
1. за основне образованє
· програмни трошки у функциї реализациї двоязичней настави (финансованє вивершительох хтори реализую двоязичну наставу, трошки материялу за образованє, фахове усовершованє занятих – обучованє наставного кадру у жеми и иножемстве, трошки набавки фаховей литератури и дидактичного материялу, як и шицки други трошки у функциї реализациї двоязичней настави 783.000,00 динари,
· набавка опреми у функциї реализациї двоязичней настави 890.000,00 динари. 
2. за штреднє образованє
· програмни трошки у функциї реализациї двоязичней настави (финансованє вивершительох хтори реализую двоязичну наставу, трошки материялу за образованє, фахове усовершованє занятих – обучованє наставного кадру у жеми и иножемстве, трошки набавки фаховей литератури и дидактичного материялу, рочни членарини за лиценцу Кембридж центру и членарини за медзинародну матуру – ИБ, як и шицки други трошки у функциї реализациї двоязичней настави 1.500.000,00 динари;
· набавка опреми у функциї реализациї двоязичней настави 327.000,00 динари. 
Право на додзельованє средствох маю установи основного и штреднього образованя хтори достали согласносц министерства хторе компетентне за обласц образованя (у дальшим тексту: Министерство) за окончованє двоязичней настави.
Хаснователь длужен при набавки услугох и опреми поступац у складзе з одредбами Закона о явних набавкох («Службени глашнїк РС», число 91/19 и 92/23).
КРИТЕРИЮМИ ЗА РОЗПОДЗЕЛЬОВАНЄ СРЕДСТВОХ
При одредзованю висини средствох за програмни трошки у функциї реализациї двоязичней настави ше применює тоти критериюми: 
· число наставнїкох хтори участвую у двоязичней настави,
· число школярох у двоязичней настави,
· оправданосц у смислу дальшого розвиваня двоязичней настави.
При одредзованю висини средствох за набавку опреми у функциї реализациї двоязичней настави ше применює тоти критериюми: 
· число двоязичних оддзелєньох и
· число наставних предметох хтори ше виклада двоязично.
СПОСОБ АПЛИКОВАНЯ
Вимаганя за додзельованє средствох ше подноши на єдинственим конкурсним формуларе Секретарияту. Ґу прияви на Конкурс ше подноши тоту документацию:
1. фотокопию акту з яким ше доказує достату согласносц Министерства; 
2. нєобовязуюце понукнуце за програмни трошки, набавку опреми (калкулацию трошкох).
Нєблагочасни або нєподполни прияви ше нє будзе розпатрац. 
Додатни информациї у вязи зоз реализацию Конкурса мож достац на телефон 021/487-4819.
О додзельованю средствох хасновательом одлучує покраїнски секретар хтори компетентни за роботи образованя на предкладанє Комисиї за запровадзованє конкурса, хтора розпатра вимаганя цо сцигли. Комисия затримує право од подношителя вимаганя, по потреби, питац додатну документацию або информациї, односно, за додзельованє средствох одредзиц виполньованє потребних условийох. 
Кед прияву подписує особа хтора ма овласценє, нєобходне приложиц и законїти документ о овласценю за подписованє. 
Резултати конкурсу ше обявює на интернет-боку Секретарияту.

Термин за подношенє приявох на Конкурс то 7. марец 2025. року.

Прияви на конкурс (лєм на виполнєним формуларе прияви хтори мож найсц на сайту Покраїнского секретарияту) ше доручує у паперовей форми у завартей коверти на адресу: 
ПОКРАЇНСКИ СЕКРЕТАРИЯТ ЗА ОБРАЗОВАНЄ, ПРЕДПИСАНЯ, УПРАВУ И НАЦИОНАЛНИ МЕНШИНИ – НАЦИОНАЛНИ ЗАЄДНЇЦИ, БУЛЕВАР МИХАЙЛА ПУПИНА 16, 21000 НОВИ САД, з назначеньом назви конкурсу/програми и проєкту, по пошти або особнє зоз придаваньом писарнїци покраїнских орґанох управи (на дату адресу) у чаше од 9.00 до 14.00 годзин. 
Формулар прияви за наведзени конкурси, з прилогами, мож найсц од 5. фебруара 2025. року на урядовей Web-презентациї Секретарияту: www.puma.vojvodina.gov.rs.

